
‘Al kin ik de minsken mar positiver tinke litte oer bûtenierdske wêzens!’ 
Martijnvan Staveren - www.buitenaardscontact.nl







6
In frjemd soarte luchtbel sweeft yn Quinta har tún. Der sit in wûnderlik wêzen yn! It hat mar ien 
each en sjocht har freonlik oan. Quinta is hielendal net bang. Wat in bysûnder dier! Hoe komt dat 
samar by ús yn de tún? It wêzen begjint ynienen te praten.
‘Hallo! Wennesto hjir? Ik tocht dat it myn hûs wie, want dat liket der sprekend op. Ik bin einliks 
ferdwaald. Ik sykje al jierren op hûnderten planeten, mar myn hûs is nergens te finen.’
‘Planeten? Komsto út de romte? Bisto in bûtenierdsk wêzen?’
‘Ja, Q hjit ik.’
‘En ik bin Quinta. Sweefsto yn dy ballon troch de romte?’
‘Dy bol is myn eigen enerzjy. Ik kin stjoere mei myn gedachten.’
‘In toverbol! Kinsto dan oeral nei ta?’ 
‘Ja, giest mei? Der is romte genôch. Dan kinne wy tegearre myn hûs sykje!’ seit Q entûsjast. 
Quinta moat dêr om laitsje. ‘De romte yn? Mei dy yn dy bol? Dan bin ik fierste lang fuort!’
‘De klok tikket net yn de romte. Do tinkst datst in wike op reis bist, mar do bist op itselde momint 
wer hjir.’
‘Hoe kin dat no?’ 
‘Omdatst dan yn in soarte klearwekkere dream bist. Dat hjit in oare diminsje.’
Wat spannend! Quinta wurdt hieltyd nijsgjirriger. Sil se meigean? Se hat altyd al in soad 
belangstelling hân foar de moanne, stjerren en planeten, mar … mei in bûtenierdsk wêzen op stap? 
Dat is raar! Mar toch doart se it wol oan, it fielt as ken se Q al jierren. As se samar wer werom is, 
fernimt gjinien it. Nee, se twifelet net mear. 
Resolút stapt se yn de bol fan enerzjy … 

De bol feroaret fan kleur en flitst as in komeet omheech, oant er eefkes stoppet. Sjoch ris nei de 
Ierde … Wat is dy al fier!
‘Wau …!’ suchtet Quinta. ‘Wat moai! Al dy kleuren! Mar wat binne dy donkere plakken?’
‘Dêr is it wierskynlik oarloch. Of dêr sit fergif yn ’e grûn, of rommel yn seeën en oseanen. Minsken 
dumpe oeral ôffal. Planten en dieren wurde dêr siik fan.’
‘Wêrom dogge dy minsken dat?’ freget Quinta ferbaasd.
‘Dat is ûnbegryplik. In soad minsken tinke net nei. Se wolle gau fan de troep ôf wêze. En soms 
begjinne se te fjochtsjen as se rúzje krije of elkoars lân ynpikke wolle.’
‘Dat fyn ik freeslik’, seit Quinta.
‘Ja, mar der is noch hoop! Ek al besteane der best wol gemene aliens, der binne noch folle mear dy’t 
de Ierde just helpe en beskermje wolle.’ 
‘Kensto dy aardige aliens goed?’
Q knikt. 
‘Ik bin sels ien!’ seit er ûndogensk. ‘Kom, wy geane nei in pear fan myn freonen ta!’ 
Flugger as in raket sjit harren bol it hielal yn. 

Quinta boartet yn de tun en krijt ynie-
nen besite fan in wanderlik wézen ynin
soarte fan luchtbel. It hat mar ien each
en sjocht har freonlik oan.

‘Ik bin Q, seit it fiemde dier. ‘lk bin
myn hds kwyt. It is ergens yn de kos-
mos, mar ik wit net mear wér. Helpsto
my om it te sykjen?’

Dat wol Quinta wol. Se stapt yn de bol
en giet mei Q de romte yn. Op elke pla-
neet dér't se komme treffe se blten-
ierdske wézens. Dy sjogge der hiel
ferskillend Gt. Se meitsje in soad nije
freonen.

It wurdt hiel spannend as der in pear
romtegrizels ferskine. Hoe komme se
dér lans? Sille se oait it hds fan Q fine?
Dan docht Quinta in bysGndere Gnt-
dekking ...

